espira

ENTREVISTA

Alfredo Marcos, profesor de filosofia da Universidade de Valladolid

Os cientificos achéganse mais aos
medios e entenden que 0s necesitan

Juan R. Coca

O impacto dos medios de
comunicacién na actividade
tecnocientifica e desta nos propios
medios fai moi importante que
entendamos esta relacién. Semella
que entre uns e outros non existe
un bo entendemento, polo que é
preciso saber como se pode
mellorar a situacioén. Por iso,
quixemos conversar cun dos
maiores especialistas en filosofia
da comunicacion en Espafa.

Vostede é un dos grandes especia-
listas na reflexiéon sobre a teoria da
informacion. Cando comezou a
interesarse neste eido?

Eu fixen a tese doutoral na
Universidade de Barcelona con José
Mosterin sobre o concepto de infor-
macién en bioloxia. Falase de infor-
macion xenética, inmunoldéxica ou
neuroloxica, pois ben, a mifa idea
era ver en que consistia a informa-
cion, en sentido amplo, en bioloxia.
Semella que a bioloxia vai cara a un

paradigma informa-
cional, semella
tamén que todos os
procesos bioldxicos
estan sendo entendi-
dos en termos de
informacioén: transfe-
rencia de informa-
cién, codificacion da
mesma, etc... Mais
eu quixen ir mais ald.
O concepto de infor-
macion é suficiente-
mente amplo para
que, dende ai, poida-
mos ir cara a outros
lugares intelectuais.
Por exemplo, a tra-
vés da teoria da
informacion podemos conectar co
xornalismo, coa informacién no sen-
tido en que a empregan os xornalis-
tas. Na mifia tese, e dende unha olla-
da histérica, achegueime ao pensa-
mento aristotélico e atopeime un
tesouro de textos adicados a bioloxia
que amosan unha visién compasiva
dos animais moi interesante. Tanto
foi asi, que me quedei nese tema
unha tempada e cheguei a publicar
una  biografia  novelada de
Aristoteles.

...que foi publicada en galego e en
Baia.

A de Baja é unha segunda version
que esta pensada para rapaces de
instituto, a primeira novela ten mais
entidade e € mais complexa a nivel
narrativo. Logo desta obra, pedironme
que fixera o libro para os institutos.
Parabéns polo libro, encantoume
velo xa que, por desgraza, coido que
non temos moita filosofia en galego
e menos de bioloxia. Volvendo ao
concepto de informacién, podemos
dicir que nos temos creado a infor-
macién ou, polo contrario, que a
informacion esta en nos?

Esta no mundo... Un tedrico clasico da
informacién chamado Prestke di que
“no comezo era a informacion”. E dicir,
a informacién é algo obxectivo, que
esta na realidade. Ben. Logo de traba-
llar moitos anos sobre isto, cheguei &
conclusion de que a informacién é unha
relacién na que intervefien un aconte-
cemento que chamamos mensaxe (de
calquera tipo), un receptor (que é o
aspecto subxectivo) e un sistema de
referencia. A informacién consiste,
entén, na relacion entre estes tres
polos. Na informacién intervefien estes
tres polos e o resultado desta relacion
informacional provoca un cambio cog-

noscitivo. O suxeito que antes non
sabia, ou sabia con incerteza, vai saber
ao final. Polo tanto, o efecto da informa-
cién é o coflecemento.

Como se relacionarian, enton, a
actividade da ciencia e a informa-
cion?

A ciencia achega informacién. Os
resultados da ciencia, tanto tedricos
como empiricos, poden ser tomados
coma unha mensaxe, que postos en
relacion cun determinado suxeito e
dentro dunha referencia, xera unha
relaciéon informacional. Por outra
banda, temos unha ciencia da infor-
macion moi interdisciplinaria. Na
actualidade contamos tamén unha
péla da filosofia moi dindmica cha-
mada filosofia da informacién. Un
dos seus maximos representantes,
Floribius, da Universidade de
Oxford, esta a aglutinar o conxunto
de traballos que, de xeito un tanto
disperso, se estan levando a cabo
neste eido.

A hora de entender a relacién entre a
ciencia e os medios de comunica-
cion, é suficiente con pensar que
esta relacion é unidireccional ou é
preciso asumir unha concepcién
diferente? E dicir, alguns consideran
que os medios de comunicacion son
coma unha especie de canle asépti-
ca de informaciéon, mentres que
outros afirman que temos que ter en
conta outros aspectos nesta trans-
mision. Que pensa vostede?

Hai unha teoria clasica da informacion
cientifica chamada modelo de déficit
que di que os medios de comunicacién
tefien que levar a informacion dende
onde se produce ata onde falta. E dicir,
dende a comunidade cientifica cara ao
gran publico. A dia de hoxe, pénsase
que este modelo € moi simple. A
comunicacion da ciencia tense que
producir en varias direccions. O xorna-
lista cientifico non sé leva a informa-
cion dende a comunidade cientifica ao
publico, senén tamén conduce os esta-

dos de opinién sobre a ciencia & comu-
nidade cientifica, cara aos politicos,
etc.. Os medios de comunicacion tefien
gue exercer coma nodos de transmi-
sién da informacién cientifica en toda-
las direcciéns, como un lugar para o
debate, incluso é interesante que o xor-
nalismo cientifico se poida desenvolver
en tédolos xéneros periodisticos posi-
bles. De feito, pode haber xornalismo
cientifico de opinién. E dicir, cabe facer
informacién cientifica de tipo critico,
elaborando o que se poderia chamar
xornalismo cientifico de opinién. Polo
tanto, a tarefa dos medios de comuni-
cacion a hora de transmitir datos cien-
tificos non é tan doada como di o
modelo unidireccional, hai outras moi-
tas funcions, e todas elas configuran o
gue chamamos como comunicacién da
ciencia.

Poderiase dicir, enton, que as poli-
ticas cientificas que se fagan
deben incluir aos medios de
comunicacion?

03.09 67

espira




espira

Por suposto. E os medios de comuni-
cacién que traten de cuestions cienti-
ficas deben incluir as politicas cientifi-
cas. E preciso comunicar a actividade
cientifica no seu conxunto, non sé os
resultados sendén as politicas cientifi-
cas, os procedementos, as posibilida-
des de impacto, os riscos...

Pero os que nos dedicamos a isto
atopamonos coa reticencia dos cien-

tificos a colaborar cos medios...

Esta relacién, dende o meu punto de
vista, estd mudando. Sobre todo en
Espafia, xa que nos paises anglosa-
X0ns a vinculacién leva mais tempo e
esta méis clara. No noso pais estan tro-
cando as cousas, o0s cientificos aché-
ganse cada vez madis aos medios e
entenden que os precisan. Hai unha
relacién de beneficio mutuo. Ao mesmo
tempo temos que facerlle entender ao
xornalista que é preciso manexar a
informacién con rigor. Por outra banda,
é preciso facerlle entender ao cientifico
que o rigor cientifico non é o mesmo
que o rigor periodistico. O xornalista ten
que chegar ao seu publico e ten que
mudar algo a mensaxe sen modificar o
seu sentido dltimo. O cientifico ten que
aceptar certa flexibilidade na transmi-
sién da mensaxe.

As veces cando se fala cos cientifi-
cos eles entenden a divulgacion
como a transmision do que un fai,
pero a comunicacion da ciencia ten
implicacidons politicas, sociais e
incluso democraticas. Enton, seme-
lla que é unha tarefa pendente que
os cientificos entendan isto...

Non s6 iso, transmitir uns datos pode
ser divulgacién, non simple difusion. E
preciso adaptar a mensaxe para que

68 03.09

exista divulgacion. Para que se produ-
za isto hai que construir unha mensa-
Xe nova, baseada en datos cientificos,
pero completamente nova e orientada
a un determinado publico.

Como se poderia mellorar a divul-
gacion?

Temos que distinguir entre xornalis-
mo cientifico e divulgacién da cien-
cia. O xornalismo cientifico ten uns
determinados valores baseados nun
compromiso co lector. A divulgacién
cientifica, en cambio, pddese facer a
través dos medios, pero tamén por
outras canles: museos, peliculas,
etc... Non toda a divulgacion é xor-
nalismo, nin todo o xornalismo é
divulgacién. Ambalas actividades
pédense mellorar mediante unha
reflexion teérica, con estudos empi-
ricos, que xa se estan a facer, e
mediante a formacién dos profesio-

nais que se dedican a isto, que
tamén se esté facendo.

Non haberia tamén que formar aos
cientificos?

Por unha banda, hai que formar aos
que traballan nos medios e alglns
cientificos xa empezan a recibir for-
macién sobre retdrica da ciencia, etc.
Hai centros que contratan aos seus
propios xornalistas para que sirvan de
interface e medien cos problemas pro-
pios do xornalismo cientifico, tales
coma o ritmo. E preciso ter en conta
que a prensa funciona con ritmos moi
répidos namentres que o cientifico vai
con ritmos mais lentos. Estes xornalis-
tas saben que tefien que mediar con
este desfase de ritmos. Estes des-
axustes poden ser mellorados na
medida en que haxa profesionais que
entendan ben &mbalas caras e xa
principia a habelos.




